 									Տեղեկանք
«Ռադիոակտիվ նյութերի եւ ռադիոակտիվ նյութեր պարունակող սարքերի ֆիզիկական պաշտպանության կանոնները հաստատելու մասին» ՀՀ կառավարության որոշման նախագծի կապակցությամբ ՀՀ արդարադատության նախարարի, շահագրգիռ նախարարների առարկությունների եւ առաջարկությունների վերաբերյալ

	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	 ՀՀ կառավարության աշխատակազմի իրավաբանական վարչություն
26.11.2015թ.
	Նախագիծն ուղղված է հաստատելու ռադիոակտիվ նյութերի եւ ռադիոակտիվ նյութեր պարունակող սարքերի ֆիզիկական պաշտպանության կանոնները, մինչդեռ հղում չի կատարվել նման ակտի համար հիմք հանդիսացող օրենքի դրույթի վրա, իսկ հիմնավորման մեջ հղում է կատարվում խորհրդատվական բնույթի փաստաթղթերի: Այս կապակցությամբ անհրաժեշտ է ի նկատի ունենալ, որ «Իրավական ակտերի մասին» ՀՀ օրենքի 9-րդ հոդվածի 4.1. մասի համաձայն, ՝ Ֆիզիկական կամ իրավաբանական անձանց` օրենքով նախատեսված իրավունքների կամ պարտականությունների իրականացումը կանոնակարգող կանոններ, կարգեր կամ տեխնիկական նորմեր (քաղաքաշինական, սանիտարական, հակահրդե-հային, հաշվապահական հաշվառման, ստանդարտացման և այլն) օրենքով ուղղակիորեն նախատեսված դեպքերում և սահմաններում կարող են նախատեսվել իրավական այլ ակտերով, որոնք չեն կարող պարունակել իրավունքների նոր սահմանափակումներ կամ պարտականություններ:

	Առաջարկությունն ընդունվել է, որոշման նախագծում հղում է կատարվել «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի (օրենք) 7-րդ հոդվածի «ը» եւ «թ» կետերին, համաձայն որոնց ատոմային էներգիայի օգտագործման բնագավառում ՀՀ կառավարությունը՝ 
ը) կազմակերպում է ատոմային էներգիայի օգտագործման օբյեկտների ֆիզիկական պաշտպանությունը.
թ) հաստատում է կարգավորող մարմնի ներկայացրած` անվտանգության նորմերը եւ կանոնները. ինչպես նաեւ օրենքի 26-րդ հոդվածի 1–ին մասին, համաձայն որի ատոմային էներգիայի օգտագործման օբյեկտների ֆիզիկական պաշտպանությանը ներկայացվող պահանջները սահմանվում են անվտանգության նորմերով եւ կանոններով:
Օրենքի 3-րդ հոդվածի համաձայն, ատոմային էներգիայի օգտագործման օբյեկտ` նշանակում է՝ օբյեկտ, որը նախատեսված է միջուկային էներգիայի եւ իոնացնող ճառագայթման օգտագործման, միջուկային ու ռադիոակտիվ նյութերի, իոնացնող ճառագայթման այլ աղբյուրների արտադրության ու պահման, ռադիոակտիվ թափոնների եւ աշխատած միջուկային վառելիքի կառավարման համար.
իոնացնող ճառագայթման աղբյուր` նշանակում է  սարքավորում կամ նյութ, որն արձակում է կամ ընդունակ է արձակելու ազատման մակարդակները գերազանցող պարամետրերով իոնացնող ճառագայթում.
«Իրավական ակտերի մասին» ՀՀ օրենքի 9-րդ հոդվածի 4.1. մասի պահանջն ուղղակիրորեն ամրագրված է օրենքի 20-րդ հոդվածի 1-ին մասի «ե» կետում, համաձայն որի շահագործող կազմակերպությունն  ապահովում է ատոմային էներգիայի օգտագործման օբյեկտի, միջուկային, ռադիոակտիվ եւ հատուկ նյութերի, ռադիոակտիվ թափոնների, հատուկ սարքավորումների, տեխնոլոգիաների ֆիզիկական պաշտպանու-թյունը, 25-րդ հոդվածում՝ «Ատոմային էներգիայի օգտագործման օբյեկտների ֆիզիկական պաշտպանության համար, իրենց իրավասության սահմաններում, պատասխանատու են լիցենզավորված անձինք --»:
Հիմնավորման մեջ թվարկված խորհրդատվական փաստաթղթերը Ատոմային էներգիայի միջազգային գործակալության անվտանգության  ստանդարտներ են, որոնք  կիրառվում են ՀՀ-ում օրենքի 2-րդ հոդվածին համապատասխան՝ «Հայաստանի Հանրապետ-ության կառավարությունը եւ պետական կառավարման մարմինները սույն օրենքին համապատասխան իրականացվող ատոմային էներգիայի օգտագործման բնագավառի նորմատիվ իրավական կարգավորման գործընթացում`
բ) ատոմային էներգիայի օգտագործման բնագավառում անվտանգության մակարդակը միջազգային չափանիշներին համապատաս-խանեցնելու նպատակով ճանաչում եւ կիրառում են Ատոմային էներգիայի միջազգային գործա-կալության անվտանգության ստանդարտները»: , ինչպես նաեւ ՀՀ Նախագահի 2003թ. հունիսի 4-ի ՆՀ-41-Ն հրամանագրի համաձայն:


	ՀՀ արդարադատության նախարարություն
28.10.2015թ.
	1. Նախագիծը  համապատասխանում է ՀՀ Սահմանադրությանը: 

2. Նախագիծը չի համապատասխանում  ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 3-րդ կետում «խախտող» հասկացության սահմանումն անհրաժեշտ է խմբագրել՝ նկատի ունենալով ՀՀ քրեական օրենսգրքի 234-րդ հոդվածի պահանջները, մասնավորապես օրենսգրքի նշված հոդվածի դիսպոզիցիայում բացակայում է «գողություն» բառը.
3. Նախագծում իրավական այլ ակտերի նորմերի անհարկի կրկնություններ չկան:
4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որեւէ կոռուպցիոն գործոն չի պարունակում:

6. Նախագծում առկա են խմբագրման կարիք ունեցող դրույթներ: Այսպես՝
1) Կանոնների 9-րդ կետում անհրաժեշտ է «ատոմային էներգիայի օգտագործման բնագավառը կարգավորող մարմնի» բառերը փոխարինել «ՀՀ կառավարությանն առընթեր միջուկային անվտանգության կարգավորման պետական կոմիտեի» բառերով, համաձայն ՀՀ կառավարության 2009 թվականի մայիսի 29-ի N 587-Ա որոշման պահանջներին:
7. Օրենսդրական տեխնիկային կանոնները պահպանված են:
8.Նախագիծն անհրաժեշտ է համապա-տասխանեցնել սույն եզրակացության2-րդ եւ 6-րդ  կետերին:
	


2. Ընդունվել է.
«խախտող» հասկացության սահմանման մեջ «գողություն» բառը հանվել է.




















6. Ընդունվել է. 
կատարվել է համապատասխան փոփոխություն










8. Նախագիծը համապատասխանեցվել է սույն եզրակացության2-րդ եւ 6-րդ  կետերին:

	 ՀՀ առողջապահության նախարարություն
27.11. 2015թ.
	Հստակեցման կարիք ունեն՝
- նախագծի 23-րդ կետի 5-րդ ենթակետում բերված «անձանց հուսալիության ստուգումը. հասկացությունը (անհրաժեշտ է սահմանել չափորոշիչներ)
- նախագծի 23-րդ կետի 6-րդ ենթակետում բերված «տվյալների հուսալի պաշտպանությունը»
- նախագծի 24-րդ կետի 2-րդ ենթակետում բերված
«հնարավորինս դժվարամատչելի եւ ժամանակատար» հասկացությունը:
	- Հուսալիության ստուգման չափաորոշիչները սահմանված են ՀՀ կառաավարության 2005. հունիսի 9-ի N 744-Ն որոշմամբ:
- Տվյալների հուսալի պաշտպանությունն իր մեջ ներառում է՝ գաղտնագրման միջոցներ` գաղտնաբառերի/ծածկագրեր, տեղեկատվական համակարգերի պաշտպանվածություն պատահական կորստից, տեղեկատվական համակարգեր անօրինական մուտք գործելուց, դրանց անօրինական օգտագործումից, ձայնագրումից, ոչնչացումից, կրկնօրինակումից, տարածումից եւ այլ միջամտությունից կանխելու այլ միջոցներ:
- «Հարավորինս դժվարամատչելի եւ ժամանակատար» հասկացության պարզաբա-նումը տրված է սույն կանոնների 17-23 կետերում, մասնավորապես՝ նշված է, որ ռադիոակտիվ նյութերի ֆիզիկական պաշտպանության համակարգի տեխնիկական միջոցները բաժանվում են երկու խմբի` տեսադիտարկման ու ահազանգման միջոցներ և արգելապատնեշներ:
Արգելապատնեշները (պարիսպները. ցանկա-պատները.	 պատերը. փաթեթավորման կոմպլեկտները  և այլն) նախատեսված են ռադիոակտիվ նյութերին և ռադիոակտիվ նյութեր պարունակող սարքերին կողմնակի անձանց մոտենալը, դրանց վնասելը կամ հափշտակելը կանխելու համար, իսկ տեսադիտարկման ու ահազանգման միջոցները (տեսախցիկներ, ունակային կամ շարժման տվիչներ, լուսային և ձայնային ազդանշանների սարքեր)  նախատեսված են ֆիզիկական պաշտպանության գոտիների պարագծի վիզուալ վերահսկման և դրանց խախտման մասին ահազանգման համար: 

	ՀՀ էներգետիկայի եւ բնական պաշարների նախարարություն
06.10.2015թ.
	
	Դիտողություններ  եւ առաջարկություններ չեն ունեցել

	ՀՀ էկոնոմիկայի նախարարություն
08.10.2015թ.
	
	Դիտողություններ  եւ առաջարկություններ չեն ունեցել

	ՀՀ ԿԱ ազգային անվտանգության ծառայություն
07.10.2015թ.
	
	Դիտողություններ  եւ առաջարկություններ չեն ունեցել

	ՀՀ ԿԱ ոստիկանություն
12.10.2015թ.
	
	Դիտողություններ  եւ առաջարկություններ չեն ունեցել

	ՀՀ կրթության եւ գիտության նախարարություն
26.11.2015թ
	1. Երեւանի  պետական համալսարան
- Գլուխ 2-րդի 6-րդ կետի 1-ին ենթակետի փոխարեն նպատակահարմար է ձեւակերպել հետեւյալ կերպ՝ բոլոր հնարավոր միջոցներով խոչընդոտել խախտմանը եւ տեղյալ պահել իրավապահ մարմիններին.
-Գլուխ 4-րդ 23-րդ կետի 5-րդ ենթակետ՝ սահմանել հուսալիության ստուգման չափանիշները.
2. ՀՀ գիտությունների ազգային ակադեմիա
Դիտողություններ չեն ունեցել
	6-րդ կետն ամբողջությամբ թվարկում է բոլոր հնարավոր միջոցները, իսկ 35 կետը կարգավորում է իրավապահ մարմիններին դիմելու հետ կապված հարցերը.
Հուսալիության ստուգման չափանիշները սահմանված են ՀՀ կառաավարության 2005. հունիսի 9-ի N 744-Ն որոշմամբ:





	ՀՀ ֆինանսների նախարարություն
07.10.2015թ.
	
	Դիտողություններ  եւ առաջարկություններ չեն ունեցել

